Na osnovu ¢lana 16. stav 4. Zakona o Vladi Zeni¢ko-dobojskog kantona — Precisc¢eni tekst
("Sluzbene novine Zeni¢ko-dobojskog kantona™, broj: 7/10), na prijedlog Ministarstva za boracka

pitanja, Vlada Zenicko-dobojskog kantona, na 10. sjednici, odrzanoj dana 13.05.2015. godine,
donosi

ZAKLJUCAK

Utvrduje se Prijedlog Odluke o proSirenom obimu prava iz zdravstvene zaStite za branioce i
¢lanove njihovih porodica.

Zakljucak sa Prijedlogom Odluke iz tacke I. ovog zakljucka dostavlja se Struc¢noj sluzbi
Skupstine Zenic¢ko-dobojskog kantona u daljnju skupstinsku proceduru.

Zakljucak stupa na snagu danom donoSenja.

Broj: 02- /15 PREMIJER
Datum, 13.05.2015. godine Miralem Galijagevié
Zenica

DOSTAVLIENO:

1x Ministarstvo za bora¢ka pitanja,

Ix Stru¢na sluzba Skupstine,
1x a/a.



Obrazlozenje:

Pravni osnov:

Clanom 16. stav 4. Zakona o Vladi Zeni¢ko-dobojskog kantona - Prec¢is¢eni tekst ("Sl.novine
ZDK" br.7/10), propisano je da Vlada donosi zakljuc¢ke kojima se utvrduju stavovi 0 pitanjima od
znacaja za sprovodenje utvrdene politike, odnosno odreduju zadaci kantonalnih organa uprave.

Razlozi za donoSenje:

Programom rada Skupstine Kantona za 2015.godinu predvideno je i donoSenje Odluke o
proSirenom obimu prava iz oblasti zdravstvene zastite za branioce i ¢lanove njihovih porodica, kao
podzakonskog akta po Zakonu o dopunskim pravima branilaca i ¢lanova njihovih porodica,
objavljenog u "Sluzbenim novinama ZDK" broj 1/14.

Prijelaznim odredbama istog Zakona predvidena je primjena podzakonskih akata donesenih na
osnovu ranijeg Zakona o dopunskim pravima branilaca i ¢lanova njihovih porodica ("Sluzbene
novine ZDK" broj 6/06 i 9/07), a do donoSenja novih podzakonskih akata u skladu sa vaze¢im
Zakonom,

S tim u vezi je i Programom rada Vlade i Skupstine Kantona za 2014.godinu bilo predvideno
utvrdivanje Prijedloga naznacene Odluke 1 upucivanje iste u skupstinsku proceduru.

Ministarstvo za boracka pitanja, kao obradiva¢ Odluke je, nakon postignutog sporazuma sa
kantonalnim branilackim organizacijama na sastanku odrZzanom 28.03.2014.god., sacinilo tekst
Prijedloga Odluke, pri ¢emu je u osnovi koristilo tekst jo§ vazeée Odluke donesene na osnovu
prethodnog Zakona, a koji je uskladilo sa odredbama novog Zakona, te predlozilo 1 odredene
dopune za koje smatra da ¢e biti u funkciji pobolj$anja ostvarivanja prava iz ove oblasti. Isti je
Prijedlog, uz pribavljeno misljenje Sekretarijata za zakonodavstvo, Ministarstva za pravosude i
upravu i Ministarstva finansija uputilo Vladi 31.03.2014.godine. Zakljuckom Vlade od
17.04.2014.g. odloZeno je izjaSnjavanje po dostavljenom Prijedlogu Odluke, sa zaduZenjem
Ministarstvu za boracka pitanja za doradu ostog 1 pribavljanje novog misljenja Ministarstva
finansija u skladu sa diskusijom na sjednici. U svom misljenju od 05.05.2014.god. Ministarstvo
finansija je uputilo zahtjev za dopunu ¢lana 34. Odluke odredbom o realizaciji sredstava za namjene
predvidene Odlukom "isklju¢ivo u skladu sa procentom ostvarenja javnih prihoda u Budzet
Kantona." Ministarstvo je zatrazilo od kantonalnih branilackih udruzenja ocitovanje po ovom
zahtjevu Ministarstva finansija, a u svojim odgovorima Savez ratnih vojnih invalida ZDK, UG RVI-
paraplegicara ZDK, Savez slijepih boraca ZDK i Savez demobilisanih boraca OOR 1992-1995
ZDK, su isti kategori¢ki odbili. Ovo je u obrazloZenju novog Prijedloga Odluke, kojeg je
Ministarstvo uputilo Vladi Kantona 27.06.2014.god. izmedu ostalog navedeno kao razlog za
nemijenjanje odredbe teksta Odluke usaglasenog sa branilackim udruzenjima.

Zaklju¢kom Vlade od 03.07.2014.god odgodeno je izjaSnjenje po Prijedlogu Odluke, a od
Ministarstva je na istoj sjednici zatraZzeno unoSenje u sve podzakonske akte po Zakonu o dopunskim
pravima branilaca i ¢lanova njihovih porodica odredbe o utroSku sredstava u skladu sa zashtjevom
Ministarstva finansija te ograni¢enje sredstava o kojima odluku donosi ministar na 1000 KM.

S tim u vezi je Vladi Kantona 09.07.2014.god. upuéen novi zahtjev za donoSenje 11
podzakonskih akata te zakljucka o utvrdivanju Prijedloga Odluke o proSirenom obimu prava iz
zdravstvene zastite za branioce i ¢lanove njihovih porodica, u tekstu kojeg je ispoStovan zahtjev za
ogranicenje u pogledu sredstava o utrosku kojih odlucuje Ministar, dok je Vlada na sjednici
10.07.2014. izvrsila dopunu clana 34. prema kojoj se sredstva za Ostvarivanje prava utvrdenih
Odlukom osiguravaju u Budzetu Kantona "u skladu sa prilivom sredstava" te donijela zakljuc¢ak o
utvrdivanju Prijedloga Odluke u tom tekstu i upuéivanju iste u skupstinsku proceduru.

U postupku po zahtjevu Premijera Kantona i Predsjedavaju¢e Skupstine Kantona od
30.04.2015.god., Ministarstvo je preispitalo tekst Prijedloga Odluke utvrden na sjednici Vlade od
10.07.2014.god. te pribavilo misljenja kantonalnih branilackih udruzenja u vezi sa istim, a koji su u
svom odgovoru naveli da ostaju pri saglasnosti datoj u pisanoj formi na tekst Prijedloga Odluke
prezentiran na sastanku odrzanom 28.03.2014.godine.

S tim u vezi Ministarstvo upucuje novi prijedlog zaklju¢ka Vlade Kantona o utvrdivanju
Prijedloga Odluke o proSirenom obimu prava iz zdravstvene zaStite za branioce i ¢lanove njihovih
porodica, u tekstu na koji postoji saglasnost svih kantonalnih udruzenja branilaca i ¢lanova njihovih
porodica.

Obrazlozenje Prijedloga Odluke sadrzi podrobnije razloge za donoSenje iste, kao i podatke o
provedenoj proceduri izrade iste.

U vezi sa iznesenim predlaze se prihvatanje ovog zakljucka kojim se utvrduje dostavljeni tekst
Prijedloga Odluke, te upucivanje istog u skupstinsku proceduru.

MINISTAR
Fahrudin Colakovié¢



PRIJEDLOG

Na osnovu ¢lana 37. stav 1. tacka f) Ustava Zenicko-dobojskog kantona i ¢lana 6. stav (2)
Zakona o dopunskim pravima branilaca i ¢lanova njihovih porodica ("Sluzbene novine Zenicko-
dobojskog kantona" broj 1/14) Skupstina Zeni¢ko-dobojskog kantona na __ sjednici odrzanoj
__05.2015.godine donosi

ODLUKU

O PROSIRENOM OBIMU PRAVA 1Z OBLASTI ZDRAVSTVENE ZASTITE ZA
BRANIOCE I CLANOVE NJIHOVIH PORODICA

DIO PRVI - OPCE ODREDBE

Clan 1.
(Predmet Odluke)

Ovom Odlukom utvrduje se proSireni obim prava iz oblasti zdravstvene zastite, uvjeti, nacin i
postupak za ostvarivanje istih za branioce i ¢lanove njihovih porodica koji imaju prebivaliste na
podrucju Zeni¢ko-dobojskog kantona (u daljem tekstu: Kanton), kao i povratnika u Republiku Srpsku
koji ostvaruju osnovna prava iz branilacko-invalidske zaStite u opéinama Kantona ili koji su na
evidenciji nadleZnog organa za vojne evidencije u op¢inama Kantona.

Clan 2.
(Korisnici prava)

(1) Korisnici prava po ovoj Odluci su:

a) dobitnici ratnih priznanja ili odlikovanja;

b) ratni vojni invalidi;

€) demobilizirani branioci sa statusom ucesnika rata - pravo iz ¢lana 7. tacka a);

d) demobilizirani branioci koji su u periodu od 06.04.1992. do 23.12.1995.godine u sastavu
Oruzanih snaga proveli najmanje 24 mjeseca odnosno 12 mjeseci, ukoliko su u OS pristupili
kao maloljetno lice ili neposredno po punoljetstvu - prava iz ¢lana 7. tacke b) i c);

e) c¢lanovi porodice $ehida, poginulih, umrlih i nestalih branilaca i umrlih ratnih vojnih invalida;

f) ¢lanovi uze porodice poginulih, umrlih ili nestalih dobitnika ratnog priznanja ili odlikovanja;

g) c¢lanovi porodice umrlih ratnih vojnih invalida i umrlih demobiliziranih branilaca, koji su kao
posebni korisnici utvrdeni odredbama ¢lana 4. ove Odluke.

(2) Prava po ovoj Odluci lica iz stava (1) ovog ¢lana mogu koristiti pod uvjetom da imaju prebivaliste
na podru¢ju Kantona u trajanju od najmanje 24 mjeseca U kontinuitetu, osim povratnika u
Republiku Srpsku.

Clan 3.
(Definicije)

Pojmovi i definicije iz ove Odluke: dobitnik ratnog priznanja ili odlikovanja, ratni vojni invalid,
demobilizirani branilac, uéesnik rata, ¢lan porodice Sehida, poginulog, umrlog, nestalog branioca i
umrlog ratnog vojnog invalida i ¢lan uze porodice poginulog, umrlog ili nestalog dobitnika ratnog
priznanja ili odlikovanja, upotrijebljeni su u skladu sa odredbama Zakona o pravima branilaca i
¢lanova njihovih porodica ("Sluzbene novine Federacije Bosne i Hercegovine" broj 33/04, 56/05,



70/07 i 9/10) i Zakona o posebnim pravima dobitnika ratnih priznanja i odlikovanja i ¢lanova njihovih
porodica ("Sluzbene novine Federacije BiH" broj 70/05, 61/06 i 9/10).

Clan 4.
(Posebni korisnici)

(1) Prava po ovoj Odluci moze koristiti i:

a) dijete Schida, poginulog, umrlog, nestalog branioca, kojem je prestalo pravo na porodi¢nu
invalidninu, do navrSene 35. godine Zivota;

b) dijete poginulog, umrlog ili nestalog dobitnika ratnog priznanja ili odlikovanja, osim lica iz
tacke a) ovog ¢lana, kojem je prestalo pravo na mjesecni nov€ani dodatak i dijete umrlog
ratnog vojnog invalida koje nije korisnik prava na porodi¢nu invalidninu, do navrSene 30.
godine zivota;

c) dijete umrlog demobiliziranog branioca koji je u redovima Oruzanih snaga proveo najmanje
dvije godine 1 koje je sa istim zivjelo u zajednickom domacinstvu ili ga je isti izdrzavao
najmanje posljednju godinu dana prije smrti, do navrSene 30. godine Zivota;

d) udovica umrlog demobiliziranog branioca koji je u redovima Oruzanih snaga proveo
najmanje dvije godine, i koja je sa istim Zivjela u braku najmanje dvije posljednje godine
dana prije smrti, pod uvjetom da nema druge prihode i da nije stupila u brak ili vanbra¢nu
zajednicu;

e) roditelji umrlog ratnog vojnog invalida ili demobiliziranog branioca koji je u redovima
Oruzanih snaga proveo najmanje dvije godine, ukoliko ih je isti izdrzavao posljednjih godinu
dana prije smrti.

(2) Pojmovi dijete ratnog vojnog invalida i dijete demobiliziranog branioca, upotrijebljeni su u
skladu sa odredbama Zakona o dopunskim pravima branilaca i ¢lanova njihovih porodica
("Sluzbene novine Zenicko-dobojskog kantona" broj 1/14).

Clan 5.
(Dokazivanje statusa)

U postupku ostvarivanja prava po ovoj Odluci, branioci i ¢lanovi njihovih porodica svoj status
dokazuju rjeSenjem nadleznog organa o priznavanju prava na li¢nu i porodi¢nu invalidninu za ratnog
vojnog invalida odnosno ¢lana porodice Sehida, poginulog, umrlog, nestalog branioca ili umrlog ratnog
vojnog invalida; o priznavanju prava na mjese¢ni novcani dodatak za dobitnike ratnih priznanja i
odlikovanja i ¢lanove uze porodice poginulog, umrlog ili nestalog dobitnika ratnog priznanja ili
odlikovanja; uvjerenjem nadleznog organa o periodu uces¢a u Oruzanim snagama za demobiliziranog
branioca, te na osnovu smrtnog lista i uvjerenja o u¢e$¢u u Oruzanim snagama umrlog demobiliziranog
branioca, izdatog u skladu sa Zakonom o upravnom postupku ("Sluzbene novine FBiH" broj 2/98 i
48/99).

Clan 6.
(Obrasci zahtjeva za ostvarivanje prava)

Zahtjevi za ostvarivanje prava po ovoj Odluci podnose se na obrascima koje propisuje ministar
Ministarstva za boracka pitanja (u daljnjem tekstu: Ministarstvo), u roku od osam dana od dana
stupanja na snagu ove Odluke.

DIO DRUGI - PRAVA
Clan 7.

(Prava po Odluci)
ProSireni obim prava iz zdravstvene zastite po ovoj Odluci odnosi se na:



a) Zdravstveno osiguranje;
b) Nabavku ortopedskih i drugih pomagala i njihovu opravku;
c) Lijecenje i nabavku lijekova.

POGLAVLJEI. ZDRAVSTVENO OSIGURANJE

Clan 8.
(Korisnici prava)

(1) Branioci i ¢lanovi njihovih porodica iz ¢lana 2. i 4. ove Odluke, koji pravo na zdravstveno
osiguranje ne mogu ostvariti u skladu sa odredbama Zakona o zdravstvenoj zastiti ("Sluzbene
novine Federacije BiH" broj 46/10 i 75/13) i Zakona o zdravstvenom osiguranju ("Sluzbene
novine Federacije BiH" broj 30/97, 7/02, 70/08 i 48/11) po osnovu radnog odnosa, nezaposlenosti,
po osnovu prava iz penzijsko-invalidskog osiguranja ili po drugom osnovu, pravo na zdravstveno
osiguranje ostvaruju po osnovu ove Odluke.

(2) Sredstava za realizaciju prava iz stava (1) ovog ¢lana osiguravaju se u Budzetu Zenicko-dobojskog
kantona, na budZetskoj poziciji Ministarstva.

(3) Visinu stope doprinosa za zdravstveno osiguranje korisnika zdravstvene zastite po ovoj Odluci,
predlaze Ministarstvo.

(4) lzuzetno, pravo na zdravstveno osiguranje po ovoj Odluci moZe ostvariti i lice koje po osnovu
postojeceg zdravstvenog osiguranja u Republici Hrvatskoj ne moze ostvariti pravo na zdravstvenu
zaStitu u mjestu prebivalista na podrucju Kantona.

Clan 9.
(PodnoSenje zahtjeva i donoSenjerjeSenja)

(1) Zahtjev za priznavanje prava na zdravstveno osiguranje za sebe i ¢lanove svoje porodice, korisnik
prava podnosi op¢inskoj sluzbi nadleznoj za poslove branilacko-invalidske zaStite prema mjestu
prebivaliSta podnosioca zahtjeva, odnosno na podru¢ju Kkoje ostvaruje prava iz branilacko-
invalidske zastite ili je na evidenciji nadleznog organa za vojne evidencije (u daljnjem tekstu:
op¢inska sluzba).

(2) Uz zahtjev iz stava (1) ovog ¢lana, koji mora biti obrazlozen, zainteresovana lica prilazu:

a) dokaz o statusu branioca i ¢lana njegove porodice,

b) dokaz o prebivalistu u trajanju od najmanje 24 mjeseca u kontinuitetu do dana podnosenja
zahtjeva (osim povratnika u RS),

c) dokaz o nemogucnosti ostvarivanja prava podnosioca zahtjeva i ¢lanova njegove porodice po
drugom osnovu (uvjerenje o nezaposlenosti sa navedenim razlozima zbog kojih lice nije
osigurano po tom osnovu), uvjerenje Porezne uprave, uvjerenje PIO/MIO,

d) dokaz o posljednjem osnovu zdravstvenog osiguranja do dana podnoSenja zahtjeva (kopija
zdravstvene legitimacije).

(3) Opcinska sluzba kojoj je podnesen obrazlozeni zahtjev sa potrebnom dokumentacijom za
priznavanje prava na zdravstveno osiguranje po ovoj Odluci, duzna je u roku od sedam dana
dostaviti Ministarstvu prijedlog o odbijanju ili priznavanju prava na zdravstveno osiguranje.

(4) Na osnovu primljene obavijesti Ministarstva o saglasnosti ili odbijanju dostavljenog prijedloga,
op¢inska sluzba donosi rjeSenje o priznavanju prava ili odbijanju zahtjeva za zdravstveno
osiguranje.

(5) Doneseno rjesenje opé¢inska sluzba dostavlja Ministarstvu i podnosiocu zahtjeva.

(6) O zalbi na rjeSenje iz stava (4) ovog ¢lana rjeSava Ministarstvo.



Clan 10.
(Prijavljivanje korisnika i izdavanje zdravstvene knjiZice)

Prijavu na zdravstveno osiguranje lica kojem je rjeSenjem opcinske sluzbe priznato pravo na
zdravstveno osiguranje na osnovu ove Odluke, popunjava opc¢inska sluzba i istu dostavlja Poreznoj
upravi FBiH, Kantonalni porezni ured Zenica (u daljnjem tekstu: Porezna uprava) u jedinstven sistem
registracije prijava/odjava osiguranih lica u odredenim okolnostima - Obrazac JS 3120, te izdaje
zdravstvenu legitimaciju, koju korisnik zdravstvene zastite ovjerava u Zavodu zdravstvenog osiguranja
Zenicko-dobojskog kantona (u daljnjem tekstu: Zavod).

Clan 11.
(Odjava korisnika zdravstvene zadtite)

(1) Kada se iz bilo kojeg razloga steknu uvjeti za prestanak prava na koristenje zdravstvene zastite po
ovoj Odluci, opc¢inska sluzba donosi rjeSenje o prestanku prava na zdravstveno osiguranje, te
dostavlja odjavu osiguranja Poreznoj upravi i Ministarstvu u roku od osam dana od dana saznanja
za promjenjene okolnosti koje su od uticaja za prestanak odnosno daljnje koriStenje prava.

(2) Korisnik prava je duzan u roku od 15 dana prijaviti svaku promjenu koja povlaci izmjenu ili
gubitak prava na zdravstveno osiguranje po ovoj Odluci.

Clan 12.
(Revizijai dostavljanjeizvjestaja)
(1) Opc¢inska sluzba je duzna vrsiti redovnu mjeseCnu reviziju ostvarivanja prava na zdravstveno
osiguranje korisnika prava po ovoj Odluci.

(2) lzvjestaj o izvrSenoj reviziji iz stava (1) ovog ¢lana sa podacima o broju korisnika zdravstvene
zastite i broju odjavljenih lica po ovoj Odluci, op¢inska sluzba dostavlja Ministarstvu najdalje do
5. u mjesecu za prethodni mjesec.

(3) Ukoliko op¢inska sluzba ne dostavi izvjestaj o izvrSenoj reviziji sa podacima i u roku iz stava (2)
ovog Clana, Ministarstvo ¢e pokrenuti postupak odjave korisnika prava.

POGLAVLJE II. NABAVKA ORTOPEDSKIH | DRUGIH POMAGALA | NJIHOVA OPRAVKA

Clan 13.
(SadrZina prava)

Lica iz ¢lana 2. i 4. ove Odluke, u skladu sa vazeéim zakonskim propisima ostvaruju pravo na
novcanu pomoc za:

a) finansiranje nabavke odgovaraju¢ih proteza i drugih ortopedskih pomagala, ukoliko iste ne
mogu ostvariti po osnovu zdravstvenog osiguranja, preporuc¢enih od strane nadleznog ljekara
(za profesionalno ili radno angazovane, aktivne sportiste i sluCajeve izmijenjenog
zdravstvenog stanja) i odobrene od strane struéne komisije u vremenu zanavljanja
ortopedskog pomagala ili u bilo koje vrijeme kad je to medicinski nuzno;

b) ugradnju modulskih sklopova u standardne proteze kod visokih i dvostrukih amputacija donjih
ekstremiteta;

c) finansiranje ostalih potreba:

1) sufinansiranje nabavke ortopedskih pomagala koji se nabavljaju na teret sredstava Zavoda,
do visine pune nabavne cijene, i to:

1. invalidskih kolica sa sljede¢im karakteristikama; tezine do 10 kg; sklopiva i
preklopiva, pogodna za lakSe savladavanje arhitektonskih barijera, sa dobrom i



jednostavnom mogucéno$éu manevrisanja, pogodna za samostalno unoSenje u
automobil i sl.;

2. antidekubitalnih jastuka sa sljede¢im karakteristikama: da dimenzijama odgovaraju
veli¢ini kolica, da imaju dovoljan broj ventila za puhanje ¢ime se omogucava zZeljeni
balans u pojedinim dijelovima jastuka, da kvalitetom sprje¢avaju nastanak dekubitusa i
dr.;

3. antidekubitalnih madraca koji kvalitetom sprecavaju nastanak dekubitusa i doprinose
Sto brzem zarastanju postojec¢ih rana.

2) nabavku tiflotehnickih pomagala za slijepe 1 slabovidne RVI: bijeli Stap, naocale, slusni
aparat i dr.

3) finansiranje servisiranja, opravke i nabavke rezervnih dijelova za ortopedska pomagala u
punom iznosu, nakon isteka garantnog roka i nabavke materijala koji omogucavaju
koriStenje ortopedskog pomagala.

Clan 14.
(PodnoSenje zahtjeva)

Zahtjev za nov¢anu pomoc¢ za nabavku i opravku/servisiranje ortopedskog i drugog pomagala,
korisnik prava podnosi op¢inskoj sluzbi.

Clan 15.
(Potrebna dokumentacija)

(1) Uz zahtjev za nabavku odnosno opravku/servisiranje ortopedskog i drugog pomagala, korisnik
prava obavezno prilaze:

a) dokaz o statusu branioca i ¢lana njegove porodice;

b) fotokopiju li¢ne karte;

c) dokaz o prebivalistu u trajanju od najmanje 24 mjeseca u kontinuitetu do dana podnoSenja
zahtjeva (osim povratnika u RS);

d) odgovarajuc¢i medicinski nalaz sa prijedlogom;

e) potvrdu nadleznog ljekara specijaliste o potrebi ortopedskog i drugog pomagala, ovjerenu od
strane Zavoda, sa iskazanim licnim uc¢e$¢em ili 100% pla¢anjem;

f) originalni predracun kostanja nabavke ortopedskog i drugog pomagala.

(2) Uz zahtjev za opravku/servisiranje ortopedskog i drugog pomagala obavezno se prilaze originalni
predracun kostanja potrebne opravke/ servisiranja.

Clan 16.
(Posebni slucajevi)

(1) U slucajevima kada je korisniku potrebno novo ortopedsko ili drugo pomagalo ili
opravka/servisiranje pomagala koje koristi, a ukoliko se nabavka ne moZe ostvariti na teret
sredstava Zavoda, isti je duzan pribaviti prijedlog ljekara specijaliste odnosno zdravstvene
ustanove u Kkojoj ostvaruje primarnu zdravstvenu zastitu, za nabavku novog odnosno
opravku/servisiranje postojeceg ortopedskog ili drugog pomagala.

(2) Prijedlog ljekara iz stava (1) ovog ¢lana se izdaje nakon izvrSenog neposrednog uvida u
zdravstveni karton korisnika prava i upoznavanja sa podacima o ranijem lijeCenju, a isti mora biti
obrazloZzen i sadrzavati podatke o wvrstu i tipu ortopedskog ili drugog pomagala, odnosno
opravci/servisiranju.

(3) Pored medicinske dokumentacije iz koje se moze utvrditi dijagnoza bolesti i nacin lijeCenja
korisnika prava (otpusnice iz ustanova gdje je obavljeno stacionarno lijeCenje, nalaza ljekara

specijalista hirurgije, ortopeda, traumatologa, neurohirurga, neuropsihijatra i sl.), obavezna je
kontrola i pregled kod nadleznog specijaliste ortopeda, ¢iji nalazi ne smiju biti stariji od 30 dana.

(4) Nalaz specijaliste ortopeda mora ukazivati na neophodnost nabavke ortopedskog ili drugog
pomagala, odredene vrste, tipa i modela, odnosno opravke/servisiranja.

Clan 17.
(Prijedlog op¢inske sluzbe)

U roku od pet dana po prijemu zahtjeva op¢inska sluzba utvrduje prijedlog za nabavku odnosno
opravku/servisiranje ortopedskog i drugog pomagala (u daljnjem tekstu: prijedlog opc¢inske sluzbe),
koji uz kompletnu dokumentaciju korisnika prava (zahtjev, prijedlog ljekara i prate¢u medicinsku
dokumentaciju) dostavlja Ministarstvu na daljnji postupak.

Clan 18.
(Komisija)
(1) Nakon stru¢ne obrade prijedloga op¢inske sluzbe od strane sluzbenika Ministarstva nadleznog za
poslove nabavke ortopedskih i drugih pomagala, isti se sa komplethom dokumentacijom
prosljeduje Komisiji za odobravanje nabavke ortopedskog pomagala (u daljnjem tekstu: Komisija),

koju svojim rjeSenjem imenuje ministar Ministarstva, u roku od pet dana od stupanja na snagu ove
Odluke.

(2) Komisiju ¢ine dva ljekara specijalista ortopeda i sluzbenik Ministarstva iz stava (1) ovog ¢lana,,
koji je ujedno i sekretar Komisije.

(3) Posebnim rjeSenjem ministra Ministarstva utvrduje se naknada za rad ¢lanova Komisije, izuzev za
sekretara Komisije.

(4) Sjednice Komisije, u dogovoru sa ostalim ¢lanovima, zakazuje sekretar Komisije.

(5) Sjednice se odrzavaju po potrebi, a o radu Komisije vodi se zapisnik.

Clan 19.
(Rad Komisije)

(1) Komisija vrsi vjeStaenje po svakom zahtjevu pojedinacno.

(2) U slucaju potrebe, Komisija poziva podnosioca zahtjeva na pregled, a moze zatraziti i druga
medicinska ispitivanja.

(3) U nalazu i misSljenju Komisije se navodi broj i datum odrzavanja sjednice, da li je potrebna
nabavka ortopedskog ili drugog pomagala i kojeg modela, te prijedlog ministru Ministarstva za
odbijanje zahtjeva ili odobravanje sredstava za nabavku, odnosno servisiranje/opravku
ortopedskog i drugog pomagala.

(4) U nalazu i misljenju se navodi razlog za slucaj nemoguc¢nosti odobravanja nabavke ili
servisiranja/opravke ortopedskog i drugog pomagala.

Clan 20.
(Odluka o odobravanju pomodi i izdavanjerjesenja)
(1) Na prijedlog Komisije i u skladu sa kriterijima utvrdenim ovom Odlukom, ministar Ministarstva

donosi odluku o odobravanju pomo¢i za nabavku, odnosno servisiranje/opravku ortopedskog i
drugog pomagala, po podnesenim pojedinacnim zahtjevima koji ne prelaze iznos od 3.000,00 KM,

(2) Na obrazlozeni prijedlog ministra Ministarstva, zakljucak o dodjeli sredstava u iznosu ve¢em od
3.000,00 KM donosi Vlada Kantona



(3) Ministarstvo dostavlja opcinskoj sluzbi odluku i obavijest o stavu po zaprimljenim prijedlozima,
uz povrat kompletne dokumentacije.

(4) Na osnovu dostavljene odluke Ministarstva o odobravanju sredstava, opcinska sluzba donosi
rjeSenje u skladu sa ¢lanom 211. Zakona o upravnom postupku.

(5) Uplata odobrene novéane pomoci za nabavku, odnosno servisiranje/opravku ortopedskih i drugih
pomagala se vrSi na racun opcCinske sluzbe, koja vr$i isplatu odobrenih sredstava na raun
prodavca, odnosno korisnika koji dostavi dokaz o uplati sredstava, a u roku od 15 dana po
realizaciji pomoci dostavlja Ministarstvu pravdanje utroSenih sredstava.

(6) Rjesenje o odbacivanju ili odbijanju zahtjeva, u skladu sa zaklju¢kom Komisije u tom smislu,
op¢inska sluzba donosi u skra¢enom postupku na osnovu ¢lana 139. stav 1. 1 2. Zakona o
upravnom postupku.

(7) O zalbi na rjeSenje opcinske sluzbe rjeSava Ministarstvo.

Clan 21.
(Ponovni zahtjev)

Podnosioci zahtjeva kojima nije odobrena nabavka ortopedskog ili drugog pomagala, mogu
podnijeti novi zahtjev nakon isteka roka od godine dana od dana konacnosti rjeSenja o odbijanju
prethodnog zahtjeva.

POGLAVLIJE III. LIJECENJE I NABAVKA LIJEKOVA

Clan 22.
(Pravaratnih vojnih invalida)

(1) Ratni vojni invalidi, u skladu sa ovom Odlukom, ostvaruju pravo na nov¢anu pomo¢ u svrhu
naknade troskova specijalistickih pregleda, nabavke lijekova i sanitetskog materijala u cilju
lijeCenja rana i povreda posljedi¢no vezanih za ucesce u ratu.

(2) Zahtjev za pomo¢ za ostvarenje prava iz stava (1) ovog ¢lana ratni vojni invalid podnosi opéinskoj
sluzbi, zajedno sa nalazom nadlezne zdravstvene ustanove odnosno ljekara specijaliste i drugim
dokazima iz kojih je vidljiva opravdanost njegovog zahtjeva.

Clan 23.
(Lijecenje branilaca i ¢lanova njihovih porodica)
Pravo na nov¢anu pomo¢ u svrhu naknade troSkova lije¢enja i nabavke lijekova za potrebe lica iz
¢lana 2. 1 4. ove Odluke i ¢lanova njihovih porodica, ostvaruje se u skladu sa odredbama ove Odluke.

Clan 24.
(Troskovi lijecenja)
Pod troskovima lijeCenja podrazumjevaju se i troSkovi prijevoza ve¢i od 50,00 KM ostvareni u

jednom mjesecu, a visina nov¢ane pomoci cijenit ¢e se kroz broj odlazaka u zdravstvenu ustanovu u
odredenom vremenskom periodu.

Clan 25.
(Posebni uvjeti)
(1) Novcéanu pomoc za ostvarenje prava iz ¢lana 23. ove Odluke, branioci i ¢lanovi njihovih porodica
mogu ostvariti pod uvjetom da:

a) postoje evidentni troSkovi lijeCenja i kupovine ordiniranih lijekova koji nisu na esencijalnoj
listi;



1)

)

b) da u toku tekuce godine nisu primili ovaj oblik pomoci za lijeenje istog oboljenja (0sim u
slu¢ajevima oboljenja iz ¢lana 31. stav 2. ove Odluke).

Clan 26.
(Potrebna dokumentacija)

Zahtjev za odobravanje pomo¢i za lijeCenje i nabavku lijekova lica iz ¢lana 2. i 4. ove Odluke

podnose opcinskoj sluzbi, a uz isti prilazu slijede¢u dokumentaciju:

a) dokaz o statusu branioca i ¢lana njegove porodice;

b) fotokopija li¢ne karte;

c) dokaz o prebivaliStu u trajanju od najmanje 24 mjeseca u kontinuitetu do dana podnosenja
zahtjeva (osim povratnika u RS);

d) dokaz o prihodima ¢lanova domacinstva (primanja po osnovu radnog odnosa, uvjerenje
Sluzbe za zaposljavanje o nezaposlenosti podnosioca zahtjeva i c¢lanova njegovog
domacinstva i dr.);

e) ovjerena izjava o zajednickom domacinstvu (kuéna lista);

f) medicinska dokumentacija i drugi dokazi iz kojih se mogu utvrditi troskovi lijeCenja i
kupovine ordiniranih lijekova (nalaz ljekara specijaliste sa utvrdenom dg i th i drugi nalazi
ljekara iz kojih se mogu utvrditi troSkovi lijeCenja i kupovine ordiniranih lijekova) sa
priloZenim racunima o troSkovima lije¢enja i kupovini ordiniranih lijekova;

g) dokument (potvrda, rjesenje) izdat od strane Zavoda o participaciji u troSkovima nabavke
lijekova koji nisu na esencijalnoj listi, ukoliko je rije¢ o kupovini lijekova Koji se ne propisuju
I izdaju na teret sredstava obaveznog zdravstvenog osiguranja;

h) odluku Komisije Zavoda o odobravanju lije¢enja van Kantona, ukoliko se zahtjev odnosi na
lijecenje van Kantona;

i) ukoliko se pomo¢ trazi za lijeCenje u inozemstvu potrebno je priloziti: potvrdu (nalaz)
konzilija ljekara specijaliste nekog od klini¢kih centara da lijeCenje nije moguce obaviti u
BiH, potpisanu od strane tri klinicka doktora i Sefa klinike, potvrdu da lijeCenja navedene
bolesti ne spada u oboljenja koja se lije¢e na teret Fonda solidarnosti FBiH, te potvrdu Zavoda
o uces¢u u troSkovima lijeCenja 1 kupovine lijekova na teret sredstava Zavoda, kao 1
priloZenim predracunom / racunom o troSkovima lijeenja i kupovine lijekova i

J) druge dokaze iz kojih se moze utvrditi opravdanost zahtjeva.

Prihod u smislu stava (1) tacka d) ovog ¢lana ¢ine primanja koje ¢lanovi domacinstva ostvaruju po
osnovu pla¢a i drugih primanja iz radnog odnosa, starosne, invalidske i porodi¢ne penzije,
privredne, usluzne i druge djelatnosti i dopunskog rada, osim novcanih primanja po osnovu
branilacko-invalidske i socijalne zastite, dodatka na djecu, stipendija i kredita u¢enika i studenata.

Clan 27.
(Odbijanje zahtjeva)

Novcana pomo¢ za lijecenje i nabavku lijekova nece biti odobrena:

a) ukoliko se vrsi kupovina lijekova po ekonomskoj cijeni, a takvi lijekovi se nalaze na
esencijalnoj listi ili lijekova za koje postoji zamjena istog generickog sastava, a nalaze se na
esencijalnoj listi;

b) ukoliko su zdravstvene usluge placene, a isto je moglo biti obavljeno na teret sredstava
obaveznog zdravstvenog osiguranja, izuzev za slucajeve iz ¢lana 22. ove Odluke;

c) zaobavljene stomatoloske usluge, izuzev ako su iste posljedica ranjavanja;

d) u slucaju neusaglaSene medicinske dokumentacije i ra¢una za lijekove.



Clan 28.
(Postupak po zahtjevu)

Opc¢inska sluzba kojoj je podnesen zahtjev za ostvarivanje prava na nov¢anu pomo¢ za lijeCenje 1
nabavku lijekova, duzna je u roku od sedam dana od dana podnosSenja zahtjeva:

a) utvrditi kompletnost podnesene dokumentacije i zahtijevati otklanjanje uo¢enih nedostataka i
eventualnu dopunu dokumentacije;

b) u slucaju potrebe izvrsiti neposredan uvidaj u stvarima iz zahtjeva;

C) saciniti izvjestaj o socijalno-ekonomskoj situaciji podnosioca zahtjeva i ¢lanova porodice;

d) saciniti obrazlozen prijedlog o visini nov€ane pomo¢i ili odbijanju zahtjeva i isti sa
kompletnom dokumentacijom dostaviti Ministarstvu.

Clan 29.
(Nov¢ana pomo¢ do 200,00 KM)

(1) Na osnovu priloZzene dokumentacije iz ¢lana 26. Odluke i drugih dokaza iz kojih se mogu utvrditi
troskovi lije¢enja 1 kupovine lijekova u iznosu do 200,00 KM, rjeSenje o priznavanju prava ili
odbijanju zahtjeva donosi op¢inska sluzba.

(2) O zalbi na rjesenje iz stava (1) ovog ¢lana rjeSava Ministarstvo.

(3) Pravosnazna rjeSenja 0 priznavanju prava iz stava (1) ovog ¢lana, sa obrazlozenjem za svaki
pojedinacni zahtjev, opcinska sluzba duzna je odmah, a najkasnije u roku od tri naredna dana,
dostaviti Ministarstvu na daljnju realizaciju.

Clan 30.
(Prijedlog za pomo¢ u lijeCenju)

(1) Prijedlog za odobravanje sredstava novcane pomoci za lije¢enje u iznosu vecem od 200,00 KM sa
podnesenim zahtjevom 1 potrebnom dokumentacijom iz ¢lana 26. Odluke, opcinska sluzba
dostavlja Ministarstvu najdalje u roku od osam dana od dana podnosenja zahtjeva.

(2) Podnesene zahtjeve za novCanu pomo¢ po ovoj Odluci, razmatra tro¢lana komisija Ministarstva,
koju imenuje ministar Ministarstva posebnim rjeSenjem.

(3) Zadatak Komisije je da razmotri dostavljene prijedloge opcinskih sluzbi, izvr$i uvid u priloZzenu
dokumentaciju, konstatuje ispravnost postupka, te dostavi ministru Ministarstva obrazlozen stav o
opravdanosti zahtjeva sa prijedlogom o dodjeli novcane pomoci.

(4) U svom radu po podnesenim zahtjevima, Komisija ima pravo vrSiti provjeru podnesene
dokumentacije, traziti dopunu iste, te u posebnim slu¢ajevima traziti stru¢no misljenje Ministarstva
zdravstva, Zavoda, kao i drugih nadleznih ustanova u vezi sa odgovaraju¢im lijeCenjem, te
nabavkom i kupovinom lijekova za pomo¢ u lijecenju.

Clan 31.
(Odobravanje sredstava za lijeCenje)

(1) Prilikom odobravanja sredstava za lijeCenje vodi¢e se rauna o socijalno-ekonomskom statusu
podnosioca zahtjeva, tezini i prirodi bolesti, visini potrebnih sredstava, hitnosti slu¢aja, kao i broju
podnesenih zahtjeva.

(2) Prioritet za odobravanje sredstava imaju slucajevi iz ¢lana 22. ove Odluke i slucajevi teSkih
oboljenja kao Sto je akutna tuberkuloza, maligna oboljenja, endemska nefropatija, hirurSke
intervencije na srcu i mozgu, sve vrste degenerativnih oboljenja centralnog nervnog sistema,
infarkt (srcani i mozdani), oboljenja miSi¢nog sistema, paralize i druga teska oboljenja.



3)

(4)
()

1)

)

1)

)

Na osnovu prijedloga Komisije, o dodjeli sredstava po podnesenim zahtjevima u pojedinacnim
iznosima koji ne prelaze iznos od 2.000,00 KM odlucuje ministar Ministarstva, koji istovremeno
utvrduje dinamiku isplate.

Na obrazlozZeni prijedlog ministra Ministarstva, zaklju¢ak o dodjeli sredstava u iznosu ve¢em od
2.000,00 KM donosi Vlada Kantona.

Pomo¢ za lijeCenje 1 kupovinu lijekova u izuzetnim sluc¢ajevima moze se osigurati i na drugi nacin,
kroz izravnu nabavku odgovarajucih lijekova ili placanje zdravstvenih usluga.
Clan 32.
(IzdavanjerjeSenja)
Na osnovu dostavljene obavijesti Ministarstva o odobravanju pomoci, opé¢inska sluzba donosi
rieSenje.
O zalbi na rjeSenje iz stava (1) ovog ¢lana rjeSava Ministarstvo.

Clan 33.
(Dostava i pravdanje sredstava)

Opc¢inska sluzba obavjestava lica kojima su dozna¢ena odobrena sredstva i istim vrsi isplatu putem
tekucih racuna.

Op¢inska sluzba je duzna u roku od 15 dana po realizaciji pomo¢i dostaviti Ministarstvu pravdanje
utroSenih sredstava.

DIO TRECI - ZAVRSNE ODREDBE

Clan 34.
(Sredstva za ostvarivanje prava)

Sredstva za ostvarivanje prava utvrdenih ovom Odlukom osiguravaju se u Budzetu Kantona.

Clan 35.
(Evidencija)

Elektronsku evidenciju o podnesenim zahtjevima i korisnicima prava po ovoj Odluci vode

opcinske sluzbe i Ministarstvo, po obrascima koje propisuje ministar Ministarstva, u roku od osam
dana od dana stupanja na snagu ove Odluke.

1)
)

Clan 36.
(Instrukcijei nadzor)

U realizaciji ove Odluke, ministar Ministarstva moze donijeti odgovarajuce instrukcije.

Nadzor nad provodenjem ove Odluke ima Ministarstvo.

Clan 37.
(Ravnopravnost spolova)

Sve imenice koje se odnose na branioce i ¢lanove njihovih porodica, upotrijebljene u ovoj Odluci

samo u muskom ili samo u Zenskom rodu, odnose se na oba spola.

Clan 38.
(Stavljanje Odluke van snage)

Danom stupanja na snagu ove Odluke prestaje vaziti Odluka o proSirenom obimu prava iz
zdravstvene zastite za branioce i ¢lanove njihovih porodica ("Sluzbene novine Zenic¢ko-dobojskog

kantona" broj 3/08 i 7/13).
Clan 39.

(Ranije zapoceti postupci)

Svi slucajevi odnosno postupci koji do dana stupanja na snagu ove Odluke nisu pravosnazno
okoncani, zavrs$it ¢e se po odredbama propisa koji je bio na snazi u vrijeme podnoSenja zahtjeva.

Clan 40.
(Stupanje nasnagu i objavljivanje Odluke)

Odluka stupa na snagu osmog dana od dana objavljivanja u "Sluzbenim novinama Zenic¢ko-
dobojskog kantona.

Broj: 01-02- /15 PREDSJEDAVAJUCA
Drazenka Subasic¢

Datum, _ .05.2015. godine

Zenica

OBRAZLOZENJE

I. Ustavni i zakonski osnov za donoSenje Odluke

Ustavni osnov za dono$enje Odluke o proSirenom obimu prava iz oblasti zdravstvene zaStite za
branioce i ¢lanove njihovih porodica, sadrzan je u ¢lanu 37. tacka f) Ustava Zenic¢ko-dobojskog kantona,
kojim je propisano da SkupsStina donosi zakone i ostale propise za izvrSavanje kantonalnih nadleznosti.
Zakonski osnov za donoSenje Odluke sadrzan je u ¢lanu 6. stav 2. Zakona o dopunskim pravima
branilaca i ¢lanova njihovih porodica, kojim je propisano da ¢e Skupstina Kantona posebnim propisom
utvrditi ostvarivanje zdravstvene zastite za lica koja nisu osigurana, kao i proSireni obim prava iz oblasti
zdravstvene zaStite branilaca i ¢lanova njihovih porodica, te pravo na lijeCenje u inozemstvu.

Il. Razlozi za donoSenje Odluke i obrazloZenje pojedinih rjesenja

Programom rada Skupstine Kantona za 2015.godinu predvideno je i donoSenje Odluke o proSirenom
obimu prava iz oblasti zdravstvene zastite za branioce i clanove njihovih porodica, kao podzakonskog
akta po Zakonu o dopunskim pravima branilaca i ¢lanova njihovih porodica, objavljenog u Sluzbenim
novinama ZDK broj 1/14.

Clanom 6. Zakona utvrdeno je pravo na zdravstvenu zastitu branilaca i ¢lanova njihovih porodica:

1/ Branioci i ¢lanovi njihovih porodica ostvaruju pravo na zdravstvenu zastitu iz obaveznog
zdravstvenog osiguranja, saglasno odredbama Zakona o zdravstvenoj zastiti i Zakona o zdravstvenom
osiguranju ukoliko to pravo ne mogu ostvariti po drugom osnovu. 2/ Ostvarivanje zdravstvene zastite za
lica koja nisu osigurana u skladu sa stavom l.ovog ¢lana, kao i proSireni obim prava iz oblasti
zdravstvene zaStite branilaca i ¢lanova njihovih porodica, posebnim propisom utvrduje Skupstina
Zenicko-dobojskog kantona. 3/ Propisom iz prethodnog stava narocito se reguliSe pitanje nabavke
ortopedskih i drugih pomagala i njihova opravka, te osiguranje potrebnih lijekova i sanitetskog materijala
za lijecCenje rana i povreda, posljedi¢no vezanih za ucesce u ratu.

Clan propisuje donoSenje podzakonskog akta kojim se utvrduje nadin i postupak ostvarivanja
utvrdenih prava na nabavku ortopedskih i drugih pomagala i njihova opravka, te osiguranje potrebnih
lijekova i sanitetskog materijala za lijeCenje rana i povreda, posljedi¢no vezanih za ucesce u ratu.

Na osnovu odredbi ranijeg Zakona o dopunskim pravima branilaca i ¢lanova njihovih porodica
("Sluzbene novine ZDK"™ br. 6/06 i 9/07), dana 26.02.2008.god., Skupstina je donijela Odluku o
proSirenom obimu prava iz oblasti zdravstvene zaStite za branioce 1 ¢lanove njihovih porodica, koja je
objavljena u "Sluzbenim novinama ZDK" br. 3/08. U periodu uskladivanja podzakonskih akata sa
Zakonom o izmjenama i dopunama Zakona o dopunskim pravima branilaca i ¢lanova njihovih porodica
("Sluzbene novine ZDK" br. 18/12) donesena je i Odluka o izmjenama i dopunama Odluke o proSirenom
obimu prava iz oblasti zdravstvene zastite za branioce i ¢lanove njihovih porodica, koja je objavljena u
Sluzbenim novinama ZDK br. 7/13). Osim uskladivanja sa Zakonom, tada izvrSenim izmjenama i
dopunama Odluke nastojalo se, na osnovu iskustva Ministarstva i nadleznih sluzbi za branilacko-
invalidsku zastitu u opéinama otkloniti problemi u vezi nadzora i kontrole ostvarivanja prava iz ove
oblasti, te wudovoljiti zahtjevima kantonalnih branilackih udruzenja iskazanim u prethodnom
petogodiSnjem periodu primjene osnovne Odluke, a u skladu sa finansijskim moguénostima Budzeta
Kantona i opredijeljenim sredstvima na transferima Ministarstva u ovu svrhu.

Prijelaznim odredbama novog Zakona o dopunskim pravima branilaca i ¢lanova njihovih porodica
("Sluzbene novine ZDK" br. 1/14) predvidena je primjena podzakonskih akata donesenih na osnovu
ranijeg Zakona, a do donoSenja novih u skladu sa vaze¢im Zakonom.

S tim u vezi je Ministarstvo za boracka pitanja kao obradivac teksta Odluke, u osnovi koristilo tekst
jo§ vazeée Odluke donesene na osnovu prethodnog Zakona, a koji je uskladilo sa odredbama novog
Zakona, te predlozilo i odredene dopune za koje smatra da ¢e biti u funkciji poboljSanja ostvarivanja
prava iz ove oblasti.

Na sastanku odrzanom u Ministarstvu 28.03.2014.god. sa predstavnicima kantonalnih branilackih
udruZenja, postignut je dogovor u pogledu novog teksta Odluke, kom prilikom su prihva¢ene odredene
sugestije na tom prilikom prezentirani tekst obradivaca, a $to je sve 1 zapisni€ki konstatovano.

Novine u odnosu na tekst vaze¢e Odluke o prosirenom obimu prava iz oblasti zdravstvene zastite za
branioce 1 ¢lanove njihovih porodica, u predloZzenom tekstu nove Odluke su slijedece:

U ¢lanu 2. Odluke za korisnike prava utvrden uvjet prebivaliSta na podru¢ju Kantona u trajanju od
najmanje 24 mjeseca u kontinuitetu do dana podnoSenja zahtjeva (osim za povratnike u Republiku
Srpsku), dakle za sve korisnike prava (do sada ovim uvjetom nisu bili obuhvaceni ratni vojni invalidi kod
naknade troskova specijalistickih pregleda, nabavke lijekova i sanitetskog materijala u cilju lijeCenja rana
i povreda posljedi¢no vezanih za ucesce u ratu). Ovo je rezultat nastojanja eliminacije slucajeva laznog
prijavljivanja prebivalista na podru¢ju Kantona u svrhu pribavljanja sredstava Budzeta namijenjenog u
ovu svrhu.

Takoder, zbog znacajnog broja slucajeva nemoguénosti udovoljenja zahtjevima korisnika za dodjelu
odgovaraju¢ih sredstava po Odluci, za demobilizirane branioce - korisnike prava utvrden je uvjet da
imaju status ucesnika rata (po definiciji iz Federalnog i Kantonalnog zakona - lice koje je u sastavu
Oruzanih snaga provelo najmanje jednu godinu neprekidno u periodu 20.06.1992.- 23.12.1995.9.) za
zdravstveno osiguranje, i uvjet ucesca u sastavu Oruzanih snaga u periodu 06.04.1992.- 23.12.1995.g. od
najmanje 24 mjeseca odnosno 12 mjeseci, ukoliko su u OS pristupili kao maloljetno lice ili neposredno
po punoljetstvu — za druga dva prava po Odluci: ortopedska pomagala i lijecenje.

Izmjenama u ¢lanu 8. Odluke (¢lan 6.vazece Odluke) se briSe dosadasnji stav (4) koji je davao
mogucnost zdravstvenog osiguranja do 6 mjeseci licima koja su izgubila zdravstveno osiguranje po
osnovu statusa nezaposlenog lica, s obzirom da nema vise ograni¢enja tog prava rokom (zbog ¢ega ni
sam stav viSe nema svrhe) a uvodi se novi stav kojim se zdravstveno osiguranje predvida i za lica koja ne
mogu ostvariti zdravstvenu zastitu u mjestu prebivalista na podrué¢ju Kantona po osnovu zdravstvenog
osiguranja koje imaju u Republici Hrvatskoj, a zbog neregulisanih medudrzavnih sporazuma u tom
smislu. Ovim se otklanjanju evidentni problemi nemogucnosti ostvarenja zdravstvene zastite odredenog
broja pripadnika branilacke populacije, a Sto je predstavljalo vise puta isticani problem od strane
nadleznih op¢inskih sluzbi.

Izmjene u odnosu na postojec¢u Odluku su i u ¢lanu 13. tacka c), (vazeéi ¢lan 11.), gdje se na zahtjev
UG RVI paraplegicara smanjuje predvidena tezina invalidskih kolica sa 12 na 10 kg, te umjesto termina
"rasklopiva" ubuduce koristi termin "preklopiva".

Izrada teksta Odluke je izvrSena u skladu sa Jedinstvenim pravilima za izradu pravnih propisa u
Zenicko-dobojskom kantonu ("Sluzbene novine ZDK" broj 5/08). S tim u vezi su izvrSene odredene
korekcije tehnicke prirode u tekstu vaze¢e Odluke, a koja je osnova za izradu ovog Prijedloga, imajuci u
vidu da su Jedinstvena pravila donesena nakon stupanja na snagu iste.

U postupku izrade Odluke u skladu sa misljenjem Sekretarijata za zakonodavstvo otklonjeni su
odredeni nedostaci u tekstu, a iz misljenja Ministarstva za pravosude i upravu evidentno je da isti organ
nije imao znacajnijih primjedbi na predlozeni tekst. Po dostavljenom Prijedlogu Odluke u tekstu
usaglaSenom sa predstavnicima branilackih udruzenja na sastanku od 28.03.2014.god. zaklju¢kom Vlade
od 17.04.2014.g. odlozZeno je izjaSnjavanje po dostavljenom na razmatranje Prijedlogu Odluke, sa
zaduZenjem Ministarstvu za boracka pitanja za doradu ostog i pribavljanjem novog misljenja
Ministarstva finansija, u skladu sa iznesenom diskusijom na sjednici. U svom Misljenju broj 07/02-02-
5586-3/14 od 05.05.2014.godine, Ministarstvo finansija je uputilo zahtjev za preciziranje finansijskih
efekata predloZene Odluke, a Sto je i ispoStovano, odnosno uneseno u tekst ObrazloZenja Odluke — tacka
IV.Finansijska sredstva potrebna za provedbu Odluke. Tom prilikom izneseni zahtjev Ministarstva
finansija za uno$enje u ¢lan 34. Prijedloga Odluke stava (2) koji bi glasio: "Sredstva planirana Budzetom
Zenicko-dobojskog kantona za namjene predvidene ovom Odlukom, realizovat ¢e se iskljucivo u skladu
sa procentom ostvarenja javnih prihoda u Budzet Kantona.”, iznesen je i u svim ostalim misljenjima
naznacenog organa na prijedloge ostalih podzakonskih akata koji donosi Vlada u realizaciji obaveza iz
Zakona o dopunskim pravima branilaca i ¢lanova njihovih porodica, Ministarstva za boracka pitanja kao
obradivaca, a koji su u tom periodu bili u fazi donosenja.

U vezi sa istim zahtjevom Ministarstvo za boracka pitanja je u obrazloZenju prijedloga
zaklju¢ka o utvrdivanju Prijedloga Odluke, upuéenog Vladi 27.06.2015.god., iznijelo stav da bi
unoSenje takve odredbe bilo u suprotnosti sa odredbom ¢lana 53. Zakona o dopunskim pravima
branilaca i ¢lanova njihovih porodica, koja reguliSe pitanje finansijskih sredstava za realizaciju
Zakona, sa naznakom da je Odluka op¢i akt koji reguliSe ostvarivanje odredenih prava po
naznacenom Zakonu i odnosi se na neograniceni broj lica i slu€ajeva i nije vezana rokom trajanja.
Uvjetovanje primjene prava iz Odluke trenutno raspoloZivim budZetskim sredstvima imalo bi smisla
jedino u slucaju da je Odluka podzakonski akt po Zakonu o izvrSenju Budzeta za odredenu godinu,
Sto nije slucaj. S tim u vezi Ministarstvo je naglasilo da ne moze prihvatiti ovaj zahtjev a
Ministarstvu finansija sugerisalo da sva pitanja u vezi utroSka sredstava po Zakonu o dopunskim
pravima branilaca i ¢lanova njihovih porodica reguliSe u postupku usvajanja Programa utroSka
sredstava Ministarstva za boracka pitanja za svaku budzetsku godinu. Ministarstvo je takoder
zatrazilo od kantonalnih branilackih udruzenja oCitovanje po ovom zahtjevu Ministarstva finansija. U
svojim odgovorima Savez ratnih vojnih invalida ZDK, UG RVI-paraplegi¢ara ZDK, Savez slijepih
boraca ZDK i Savez demobilisanih boraca OOR 1992-1995 ZDK, kategoricki su odbili unoSenje
naznacene odredbe u tekst Odluke.

S tim u vezi stav Ministarstva za boracka pitanja, kao obradivaca ovog teksta Prijedloga
Odluke, je isti po pitanju naprijed iznesenih zahtjeva iz prilozenih u materijalu misljenja Ministarstva
finansija.

III. Nacela na kojima se zasniva Odluka

Prijedlog Odluke je uraden u skladu sa reformskim opredjeljenjima Zenic¢ko-dobojskog kantona u
oblasti socijalne politike i zastite pripadnika branilacke populacije, 1 uz nastojanje poboljSanja socijalno-

ekonomskog i drugog statusa ove kategorije stanovniStva Kantona.

V. Finansijska sredstva potrebna za provedbu Odluke

Finansijska sredstva za provedbu ove Odluke osigurana su u BudZetu Zenic¢ko-dobojskog kantona za
2015.godinu ("SI. novine ZDK br.2/15), na budZetskoj stavci Ministarstva za boracka pitanja, razdjel 24,
budzetska organizacija 01, potrosacka jedinica 0001, ekonomski kod 614200, subanalitika OAD 205
”Ortopedska i druga pomagala” u visini od 120.000,00 KM, OAD 214 "Pomoc¢ za lijeCenje i nabavku
lijekova” u visini od 650.000,00 KM i OAD 223 ”Zdravstvena zastita neosiguranih lica” u visini od
150.000,00 KM. Za provodenje ove Odluke nije potrebno osiguravanje dodatnih budzetskih sredstava, s

obzirom da ista predvida suzavanje dosadasnjeg kruga korisnika prava iz zdravstvene zastite.

